
ՈՐՈՇՈՒՄ 
 

ԵՐԵՎԱՆ ՔԱՂԱՔՈՒՄ ՕՀԱՆ ԴՈՒՐՅԱՆԻ ԱՆՎԱՄԲ ՓՈՂՈՑ  
ԱՆՎԱՆԱԿՈՉԵԼՈՒ ՄԱՍԻՆ 

 

 Ղեկավարվելով «Երևան քաղաքում տեղական ինքնակառավարման մասին» 
օրենքի 12-րդ հոդվածի 1-ին մասի 23-րդ կետի դրույթներով, Հայաստանի 
Հանրապետության կառավարության 2005 թվականի դեկտեմբերի 29-ի հ. 2387-Ն 
որոշմամբ հաստատված կարգի 4-րդ կետով՝ 

Երևան քաղաքի ավագանին որոշում է. 
1. Երևան քաղաքի Նորք-Մարաշ վարչական շրջանի Նորքի 5-րդ փողոցն 

անվանակոչել հայ մեծանուն դիրիժոր Օհան Դուրյանի անվամբ՝ «Օհան Դուրյան 
փողոց»։ 

2. Սույն որոշումն ուժի մեջ է մտնում պաշտոնական հրապարակմանը հաջորդող 
օրվանից: 

 
          
ԵՐԵՎԱՆԻ ԱՎԱԳԱՆՈՒ 
ԼՈՒՅՍ ԽՄԲԱԿՑՈՒԹՅԱՆ ԱՆԴԱՄ    ԱՆԻ ԽԱՉԱՏՐՅԱՆ 
 
ԵՐԵՎԱՆԻ ԱՎԱԳԱՆՈՒ 
ԻՄ ՔԱՅԼԸ ԽՄԲԱԿՑՈՒԹՅԱՆ  
ԱՆԴԱՄ        ԶԱՐՈՒՀԻ ԱՂԱՋԱՆՅԱՆ 
 
ԵՐԵՎԱՆԻ ԱՎԱԳԱՆՈՒ 
ԲԱՐԳԱՎԱՃ ՀԱՅԱՍՏԱՆ 
ԽՄԲԱԿՑՈՒԹՅԱՆ ԱՆԴԱՄ            ՔՐԻՍՏԻՆԱ ՎԱՐԴԱՆՅԱՆ 
 

 

 

 

 

 



ՏԵՂԵԿԱՆՔ – ՀԻՄՆԱՎՈՐՈՒՄ 

«ԵՐԵՎԱՆ ՔԱՂԱՔՈՒՄ ՕՀԱՆ ԴՈՒՐՅԱՆԻ ԱՆՎԱՄԲ ՓՈՂՈՑ ԱՆՎԱՆԱԿՈՉԵԼՈՒ 
ՄԱՍԻՆ» ԵՐԵՎԱՆԻ ԱՎԱԳԱՆՈՒ ՈՐՈՇՄԱՆ ԸՆԴՈՒՆՄԱՆ  

ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 
 
 

Օհան Դուրյանը ծնվել է 1922 թվականի սեպտեմբերի 8-ին, Երուսաղեմում: 
Սկզբնական կրթությունն ստացել է Իսրայելի Նազարեթ քաղաքի գերմանական 

գիշերօթիկ դպրոցում, որտեղ սովորել է նաև ֆլեյտա նվագել, որից հետո ընդունվել է 
Երուսաղեմի միջնակարգ դպրոց: Հանրակրթական առարկաներին զուգընթաց, 
ստացել է հարմոնիայի, դաշնամուրի և երգեհոնի դասեր:  

1939թ. ավարտել է միջնակարգ դպրոցը և մինչ 1941թ. մասնակցել երաժշտական 
անհատական դասընթացների: 1939-1945թթ. սովորել է Երուսաղեմի 
կոնսերվատորիայի Յոզոֆ Գրինտալի կոմպոզիցիայի և Ջորջ Սինգըրի դիրիժորական 
արվեստի բաժիններում, որին զուգահեռ, սովորել է երգեհոն նվագել: 1946թ. մեկնել է 
Շվեյցարիայի Ցյուրիխ քաղաք` երաժշտական կրթությունը շարունակելու նպատակով: 
Ավելի կատարելագործվելու համար, տեղափոխվել է Վիեննա, ապա` Փարիզ: 
Փարիզում պարբերաբար ղեկավարել է տեղական նվագախմբերը: Բեթղեհեմում 
դասավանդել է անգլերեն, արաբերեն, երաժշտություն: Ստեղծել է Երուսաղեմի 
առաջին հայկական երգչախումբը, ղեկավարել Երուսաղեմի ռադիոյի սիմֆոնիկ 
նվագախումբը: 1957թ.  Վազգեն Առաջին Վեհափառը նրան հրավիրել է 
Հայաստան: 1957-1960թթ. եղել է Հայաստանի պետական սիմֆոնիկ նվագախմբի 
դիրիժոր, 1960-1965թթ. և 1972-1974թթ.՝ Հայաստանի ֆիլհարմոնիկ նվագախմբի 
գեղարվեստական ղեկավարն ու գլխավոր դիրիժորը: 1962-1969թթ., իբրև հյուր-
դիրիժոր, հանդես է եկել Լայպցիգի Գևանդհաուզի նվագախմբի հետ, արդյունքում` 19 
համերգ, որոնց ժամանակ չի գործածել ո'չ պարտիտուր, ո'չ դիրիժորական փայտիկ: 
Երկու անգամ նշանակվել է Գևանդհաուզի նվագախմբի ղեկավար: Այդ տարիներին 
բեմադրել է Ջ.Վերդիի «Դոն Կառլոս» և Ա.Բորոդինի «Իշխան Իգոր» օպերաները: 1967-
1974թթ. և 1991-1994թթ. եղել է Հայաստանի հեռուստառադիոպետկոմի սիմֆոնիկ 
նվագախմբի հիմնադիր-գեղարվեստական ղեկավարը, 1971-1972թթ. և 1999-2002թթ.՝ 
Երևանի Ա. Սպենդիարյանի անվան օպերայի և բալետի ազգային ակադեմիական 
թատրոնի գլխավոր դիրիժորը, 1987-1990թթ.՝ Ավինյոնի օպերային թատրոնի 
երաժշտական ղեկավարն ու սիմֆոնիկ նվագախմբի գլխավոր դիրիժորը: Ղեկավարել է 
աշխարհի ավելի քան 100, այդ թվում՝ Վիեննայի օպերայի և Բեռլինի ֆիլհարմոնիայի 
«Ֆոն Կարայան» նվագախմբերը: Եղել է հայ կոմպոզիտորների մի շարք սիմֆոնիկ 
գործերի առաջին մեկնաբանը: Գրել է «Ձոն Հայրենիքիս», 4 պաստորալ՝ կամերային 
նվագախմբի համար (1952-53թթ.), օրատորիա՝ Կոմիտասի երկերի թեմաներով 
(1955թ.), «Կոմիտասական» 2 սիմֆոնիկ սյուիտ (1962թ., 1971թ.) և այլ երկեր: 1991թ., 
մերժելով Գերմանիայի և Հարավային Աֆրիկայի նվագախմբերի գլխավոր դիրիժորի 
պաշտոնների առաջարկը, վերադարձել է Հայաստան: 1998-2001թթ. եղել է նաև 
Հայաստանի օպերայի և բալետի ազգային ակադեմիական թատրոնի սիմֆոնիկ 

նվագախմբի դիրիժորը: 2002թ. դիրիժորը մեկնել է Մոսկվա` ստանձնելով Մոսկվայի 
սիմֆոնիկ նվագախմբի ղեկավարությունը: 2008թ. կրկին վերադարձել է հայրենիք:  

1967թ. Օհան Դուրյանն արժանացել է Հայաստանի ժողովրդական արտիստի 
կոչմանը: 1996թ. պարգևատրվել է  ՀՀ  «Մովսես Խորենացի», 1997թ.՝ ՀՀ  «Մեսրոպ 
Մաշտոց» շքանշաններով, 1998թ.՝  Ֆրանսիայի Գրականության և արվեստի ասպետի 
կոչումով:  

Օհան Դուրյանը մահացել է 2011թ. Երևանում, թաղված է 
Երևանի Կոմիտասի անվան պանթեոնում: 

Հիմք ընդունելով Հայաստանի Հանրապետության կառավարության 2005 
թվականի դեկտեմբերի 29-ի N2387-Ն որոշման 17-րդ կետը՝ առաջարկվում Երևան 
քաղաքի Նորք-Մարաշ վարչական շրջանի Նորքի 5-րդ փողոցն անվանակոչել հայ 
մեծանուն դիրիժոր Օհան Դուրյանի  անվամբ՝ «Օհան Դուրյան փողոց»։ 

Հաշվի առնելով վերոգրյալը և ղեկավարվելով «Երևան քաղաքում տեղական 
ինքնակառավարման մասին» օրենքի 12-րդ հոդվածի 1-ին մասի 23-րդ կետի 
դրույթներով, Հայաստանի Հանրապետության կառավարության 2005 թվականի 
դեկտեմբերի 29-ի  
N2387-Ն որոշմամբ հաստատված կարգի 4-րդ կետով՝ Երևան քաղաքի ավագանու 
քննարկմանն է ներկայացվում սույն որոշման նախագիծը։ 

 
 

ԵՐԵՎԱՆԻ ԱՎԱԳԱՆՈՒ 
ԼՈՒՅՍ ԽՄԲԱԿՑՈՒԹՅԱՆ ԱՆԴԱՄ     ԱՆԻ ԽԱՉԱՏՐՅԱՆ 
 
ԵՐԵՎԱՆԻ ԱՎԱԳԱՆՈՒ 
ԻՄ ՔԱՅԼԸ ԽՄԲԱԿՑՈՒԹՅԱՆ  
ԱՆԴԱՄ         ԶԱՐՈՒՀԻ 
ԱՂԱՋԱՆՅԱՆ 
 
ԵՐԵՎԱՆԻ ԱՎԱԳԱՆՈՒ 
ԲԱՐԳԱՎԱՃ ՀԱՅԱՍՏԱՆ 
ԽՄԲԱԿՑՈՒԹՅԱՆ ԱՆԴԱՄ             ՔՐԻՍՏԻՆԱ 
ՎԱՐԴԱՆՅԱՆ 

ՏԵՂԵԿԱՆՔ 

 
«ԵՐԵՎԱՆ ՔԱՂԱՔՈՒՄ ՕՀԱՆ ԴՈՒՐՅԱՆԻ ԱՆՎԱՄԲ ՓՈՂՈՑ ԱՆՎԱՆԱԿՈՉԵԼՈՒ 
ՄԱՍԻՆ» ԵՐԵՎԱՆ  ՔԱՂԱՔԻ  ԱՎԱԳԱՆՈՒ  ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ 
ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 

ԿԱՄ ԲԱՑԱԿԱՅՈՒԹՅԱՆ ՄԱՍԻՆ 
 

 
 «Երևան քաղաքում Օհան Դուրյանի անվամբ փողոց անվանակոչելու մասին» 

Երևան քաղաքի ավագանու որոշման նախագծի ընդունման առնչությամբ այլ 

իրավական ակտերի ընդունման անհրաժեշտություն չի առաջանում։  

 

 
ՏԵՂԵԿԱՆՔ 

 
«ԵՐԵՎԱՆ ՔԱՂԱՔՈՒՄ ՕՀԱՆ ԴՈՒՐՅԱՆԻ ԱՆՎԱՄԲ ՓՈՂՈՑ ԱՆՎԱՆԱԿՈՉԵԼՈՒ 
ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ 

ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ 
 

 
 «Երևան քաղաքում Օհան Դուրյանի անվամբ փողոց անվանակոչելու մասին» 

Երևան քաղաքի ավագանու որոշման նախագծի ընդունման կապակցությամբ Երևանի 

բյուջեի եկամուտներում և ծախսերում փոփոխություններ չեն սպասվում: 

 
 
ԵՐԵՎԱՆԻ ԱՎԱԳԱՆՈՒ 
ԼՈՒՅՍ ԽՄԲԱԿՑՈՒԹՅԱՆ ԱՆԴԱՄ     ԱՆԻ ԽԱՉԱՏՐՅԱՆ 
 
ԵՐԵՎԱՆԻ ԱՎԱԳԱՆՈՒ 
ԻՄ ՔԱՅԼԸ ԽՄԲԱԿՑՈՒԹՅԱՆ  
ԱՆԴԱՄ         ԶԱՐՈՒՀԻ 
ԱՂԱՋԱՆՅԱՆ 
 
ԵՐԵՎԱՆԻ ԱՎԱԳԱՆՈՒ 
ԲԱՐԳԱՎԱՃ ՀԱՅԱՍՏԱՆ 
ԽՄԲԱԿՑՈՒԹՅԱՆ ԱՆԴԱՄ             ՔՐԻՍՏԻՆԱ 
ՎԱՐԴԱՆՅԱՆ 
 

 

 


